
Мамандығыма жасаған алғашқы баспалдақ
Педагогикалық практиканың алғашқы күнi болатын. Қыстың бел ортасы болса да күн ашық болды. Мектепке бiр айлық тәжiрибеден өтуге қадам басқаным естен кетер емес. Күнi кеше ғана өзiмнiң оқушы кезiм, мұғалiмге сабақ айтуға деген құштарлығым, барлығы-барлығы қайта оралмайтын ғажайып кездер екенiн сол сәтте ұқтым. «Өмiр - өзен ағады да кетедi» - деп ақын жырлағандай, ендi, өзiмдi сол алдыма келген оқушылырға ұстаз ретiнде жауапкершiлiктi, қорқыныш сезiмi бойымды бойлады. 
Маған сенiп тапсырған 4 сыныпқа алғашқы күннен-ақ бауыр басып кеттiм. Оқушылырымның сабағында отырып, олардың әрқайсысының өзiнше дарынды балалар екенiн аңғардым. Мектептегi әрбiр баланың «Сәлеметсiз бе?» деген сөздерi менiң бойымдағы үрейдi өшiрiп, оларға деген қамқорлығымды, жауапкершiлiгiмдi, арттыра түстi. Бiр сәтте ойланып қарағанда, сол оқушыларымның болашағы, қандай адам болатындығы менiң қолымда тұрғандай болып көрiндi. Әрбiр алған бестiктерiне мен де қуандым. Сөйтiп, қызықты да жауапты күндерiм басталды да кеттi. Алғашқы сабағыма қоңырау соғылды. Қаншалықты жүрегiм жиi соғып, денемдi қорқыныш үрейi бойлап алса да оқушыларымды сабаққа асыға күттiм. Алайда балалардың информатика сабағына деген қызығушылықтары соншалық, қоңыраудың қалай соғылғанын аңғармай да қалдық.

Сабаққа жарты сағат қалғанда мектепке барып, оқушыларымды тосып алуды әдетке айналдырдым. Әрбiреуi өзiнше ерекше. Тек, бiр әттеген-ай, деген жағдай - ол - тiлiмiздiң шорқақтығы. Бөтен тiлде сойлесiп, қалдарын сұрасқан бастауыш сыныптың ұлты қазақ, қаны қазақ балаларын көргенде жаныма қатты батты. Сабақ үстiнде өз ойын жеткiзе алмай тұрған оқушыға аяушылықпен ғана қарауға мұрша болды. Сондықтан әрбiр ұстаздың ең алғашқы мiндетi, мейлi ол қазақ тiлi мұғалiмi, мейлi ол информатика мұғалiмi болсын оқушыларын ана тiлiн сүюге, өз тiлiнде анық сойлеп, ойын нық жеткiзе бiлуге тәрбиелеу.

Практикамның соңғы күндерi оқушылармен жұмыс iстеу, жауапкершiлiктi талап ететiн мамандық екенiн ұқтым. Тағы да көзiм жеткенi үш жыл бұрынғы таңдаған мамандығым қателiк болмағандығына көзiм жеттi.

